
Babeslea: iametza Interaktiboa

URTEA AMAITZEAR ZELA Fukushimako zentral nuklearra kudeatzen duen
TEPCO enpresa japoniarrak berri on bat eman zigun: laugarren erreakto-
reko piszinan zeuden 1.533 erregai haga beste piszina seguruago batera
eraman izana.

1.331 haga erabilitakoak ziren; beste 202ak, berriz, erabili gabeak.
Oraindik zentral nuklearrean badaude ere, leku seguruagoan jarri dituzte.
Urtebete iraun du lanak, eta oso baldintza gogorretan egin dute. Oraingoz
ez dirudi langileengan osasun arazorik sortu denik, ez behintzat berehala-
korik. Baina arazoak gerora ere ager daitezke.

Teknikoki urrats garrantzitsutzat plazaratu dira lanak; lerro hauetan maiz
aipatu dugun bezala, ez dugu ahaztu behar Fukushima une honetan laborate-
gi esperimentala dela. Poztekoa da, beraz, operazioan izandako arrakasta.

Hala ere, kezkatzeko arrazoirik badago. Laugarren erreaktorearen
gunea, antza, ez dago kaltetuta, eta lehenengo eta hirugarren erreaktoreen
guneak aldiz bai. Zer esan nahi du horrek? Bi erreaktore horietako piszi-
netatik erregaia ateratzea beste kontu bat dela. Lehen erreaktoreetakoa
ateratzeko lanak 2015-2016 urteetan hasi nahi dituzte, eta hirugarren
erreaktoreetakoak 2017-2018an. Lanen iraupena gutxienez 40 urtekoa
izango omen da. Zergatik? Nondik hasi ez dakitelako, guneetako beneta-
ko egoera ezagutzen ez dutelako eta lurrazpiko uren nondik norakoa kon-
trolatzen ez dutelako.

40 urteko epea ezartzea arazoaren kudeaketa hurrengo belau-
naldien esku uztea eta “ez dakigu zer gertatuko den” esatea da.
Eta okerragoa dena, belaunaldi oso batez, gutxienez, Fukushi-
mak erradioaktibitatea igortzen jarraituko duela aitortzea da. n

Europako geiserrak
“desagertu” egin dira 
Gu bizi garen Europaz ez, izen
bereko Jupiterren izotzezko sate-
liteari buruz ari gara. 2013an
egindako behaketen arabera,
Europako gainazaletik 200 kilo-
metroko altuera har dezaketen
ur zorrotada erraldoiak ateratzen
dira, sateliteak ustez bere bar-
nean duen ozeanotik letozkee-
nak. Baina orain geiser horiek ez
dira inon ageri. Europako
atmosferaren azterketa sakon
batek iradoki du, gainera, ez dela
erraza bertan halakoak gertatzea. 

(Ingelesez)

Airbus eta Boeing-en
arteko lehia

Abioigintzan Boeing konpainia
estatubatuarrak duen indarra
ahultzen ari da, Airbus europa-
rraren eraginez. Haren abioi
berriek orain artekoek baino
karbono dioxido gutxiago isur-
tzen dute atmosferara, eta ahal-
mena dute 315 bidaiarirekin
14.500 kilometroko bidaia egite-
ko, geldialdirik gabe.

Oharrak, eskuz ala
ordenagailuz?

Gero eta ikastetxe gehiagotan
erabiltzen dira ordenagailuak
ikasteko. Hala, ikasleak eskuz
idazteko ohitura galtzen ari
dira. Baina eztabaida sortua da
jada: zein da bide egokiena har-
tutako oharra gogoratzeko?
Errazago ikasten da eskuz ida-
tzi duguna?

(Gaztelaniaz)

Fukushima: konponketa 
40 urte barrurako

FU
K

U
LE

A
K

S

Laugarren erreaktorea husteko iaz altxatutako eraikina.


